
ᓄᓇᕗᒻᒥ ᐃᒡᓗᑖᕆᐊᓕᖕᓂᒃ ᖃᐅᔨᓴᕐᓂᖅ 
ᑐᑭᓯᑎᑦᑎᒋᐊᕈᑎ 
 

ᐅᑐᐱᕆ 29, 2010  ᒪᒃᐱᑐᒐᖅ 1 2-ᖑᓪᓗᑎᒃ 
 

ᐱᔾᔪᑕᐅᔪᖅ: ᓴᖅᑭᑎᑕᐅᓗᑎᒃ ᓄᓇᕗᒻᒥ ᐃᒡᓗᑖᕆᐊᓕᖕᓂᒃ ᖃᐅᔨᓴᕈᑕᐅᔪᑦ (NHNS).  

ᖃᐅᔨᓴᕈᑕᐅᔪᒧᑦ ᓇᓗᓇᐃᖅᑕᐅᔪᑦ:  
‐ 35 % ᓄᓇᕗᒻᒥᐅᑦ ᐃᒡᓗᖏᓐᓂᒃ ᐃᓄᒋᐊᓗᐊᖅᑐᑦ; 

‐ 23% ᓄᓇᕗᒻᒥ ᐃᒡᓗᒋᔭᐅᔪᑦ ᓱᕋᒃᓯᒪᔪᑦ ᓴᓇᔭᐅᔭᕆᐊᓖᑦ; 

‐ 4% ᖃᓂᒋᔮᓂ ᐃᓄᖏᓐᓂ (1,220 ᐃᓄᐃᑦ) “ᐊᖏᕐᕋᖃᙱᑦᑐᑦ”. 

ᑐᑭᓯᑎᑦᑎᒋᐊᕈᑎ: 

2009-ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᒋᐊᖅᑎᑦᑎᓚᐅᖅᐳᑦ ᓯᕗᓪᓕᖅᐹᑦᑎᐊᒥ ᓄᓇᕘᓕᒫᒥ ᐃᒡᓗᑖᕆᐊᓕᖕᓂᒃ 
ᖃᐅᔨᓴᖅᑎᑦᑎᓂᕐᒥᒃ ᓱᓕᔪᓂᒃ ᒫᓐᓇᒧᑦ ᑐᕌᖓᔪᓂᒡᓗ ᖃᐅᔨᑦᑎᐊᖁᓪᓗᒋᑦ ᓄᓇᕗᒻᒥ ᐃᒡᓗᑖᕆᐊᓕᖕᓂᒃ. ᐃᒡᓗᖃᖅᑐᓕᒫᑦᑎᐊᑦ 
ᐊᐱᖅᓱᖅᑕᐅᓚᐅᖅᐳᑦ, ᓲᕐᓗ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ, ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓂᒃ, ᐊᓯᖏᓐᓂᒃ ᐊᑐᖅᑐᐊᖅᑎᓂᒃ 
ᐊᒻᒪ ᓇᖕᒥᓂᖃᖅᑎᓂᒃ. 100 ᖃᓂᒋᔮᓂ ᓄᓇᓕᖕᓂᙶᖅᑐᓂᒃ ᐊᐱᖅᓱᖅᑎᑖᓚᐅᖅᐳᑦ ᓄᓇᓕᓕᒫᑦ ᓄᓇᕗᒻᒥ 
ᖃᐅᔨᒋᐊᕐᕕᐅᖁᓪᓗᒋᑦ. 

ᓯᕗᓪᓕᖅᐹᒥ ᐅᓂᒃᑳᓕᐊᖅ ᖃᐅᔨᓴᓚᐅᖅᑎᓪᓗᒋᑦ ᖃᐅᔨᓴᕈᑕᐅᓯᒪᔪᓂᒃ ᓴᖅᑭᑎᑦᑎᕗᖅ ᖃᐅᔨᓴᕈᑎᓂᒃ ᒫᓐᓇᒧᑦ ᑎᑭᖦᖢᒍ:  

1. ᐊᔾᔨᙳᐊᒥᒃ ᒫᓐᓇ ᐃᒡᓗᖁᑎᒋᔭᐅᔪᓂᒃ ᐊᑐᖅᑕᐅᕙᒃᑐᒥᒃ ᐃᒡᓗᓂᒃ ᓇᓗᓇᐃᖅᓯᔾᔪᑎᒥᒃ ᐊᑐᖅᖢᑎᒃ; 
2. ᖃᐅᔨᓴᕈᑎᒥᒃ ᐃᒡᓗᑖᒃᑲᓐᓂᕆᐊᖃᕐᓂᖏᓐᓂᒃ; ᐊᒻᒪ 
3. ᐃᓄᖕᓂᒃ ᐃᒡᓗᑖᕆᐊᓕᖕᓂᒃ ᑕᑯᒋᐊᕈᑎᒥᒃ.  

ᑖᓐᓇ ᐅᓂᒃᑳᓕᐊᖅ ᓯᕗᓪᓕᖅᐹᒥ ᑐᑭᓯᑎᑦᑎᒋᐊᕈᑕᐅᕗᖅ ᖃᐅᔨᓴᕈᑕᐅᓯᒪᔪᓂᒃ ᐃᓚᒋᐊᖅᑕᐅᓂᐊᖅᖢᓂ ᓇᓗᓇᐃᔭᖅᓯᒪᓂᖅᓴᓂᒃ 
ᖃᐅᔨᓴᕈᑎᓂᒃ ᖃᐅᔨᓴᕈᑎᒃᓴᒃᑲᓐᓂᕐᓂᒃ ᐊᑐᐃᓐᓇᐅᔪᖃᒃᑲᓐᓂᓕᖅᐸᑦ.  

ᖃᐅᔨᓴᕈᒪᔾᔪᑎᒋᔭᐅᔪᑦ: 

ᐅᑯᓂᖓ ᑐᕌᒐᖃᖅᖢᑎᒃ ᐃᒡᓗᑖᕆᐊᓕᖕᓂᒃ ᖃᐅᔨᓴᕈᒪᔾᔪᑎᖃᓚᐅᖅᐳᑦ: 

• ᑲᑎᖅᓱᐃᓗᑎᒃ ᓇᓗᓇᐃᔭᑦᑎᐊᖅᓯᒪᔪᓂᒃ, ᓱᓕᔪᓂᒃ ᐊᒻᒪ ᐅᓪᓗᒥᒧᑦ ᑐᕌᖓᔪᓂᒃ ᖃᐅᔨᔭᐅᓯᒪᔪᓂᒃ ᓄᓇᕗᒻᒥᐅᓂᒃ 
ᐃᒡᓗᑖᕆᐊᓕᖕᓂᒃ; 

• ᓈᓴᖅᑕᐅᓗᑎᒃ ᓇᓗᓇᐃᖅᑕᐅᓗᑎᒡᓗ ᐱᔾᔪᑕᐅᔪᑦ ᓄᓇᕗᒻᒥ ᐃᒡᓗᑭᒃᓴᖅᑐᓂᒃ ᐱᔾᔪᑎᓕᖕᓂᒃ; 
• ᓄᓇᓖᑦ ᖃᐅᔨᒋᐊᕈᑎᒃᓴᖏᓐᓂᒃ ᐃᒡᓗᐃᑦ ᖃᓄᐃᓕᖓᓂᖏᓐᓂᒃ ᐱᑎᑕᐅᓗᑎᒃ;  
• ᖃᓄᖅ ᐊᔾᔨᒌᙱᓐᓂᖏᓐᓂᒃ ᓴᖅᑭᑎᑦᑎᓗᑎᒃ ᓄᓇᕗᒻᒥᐅᑦ ᐃᓅᓯᖏᓐᓂᒃ ᐅᑯᓄᖓ ᑲᓇᑕᒥᐅᑦ ᐃᒡᓗᓕᕆᓂᕐᒧᑦ 

ᒪᓕᒃᑕᐅᕙᒃᑐᓂᒃ; ᐊᒻᒪ 
• ᓄᓇᕗᑦ ᒐᕙᒪᒃᑯᑦ ᐸᕐᓇᐃᖃᑎᒋᓗᒋᑦ ᐊᒻᒪ ᓴᖅᑭᑎᑦᑎᓗᑎᒃ ᓄᓇᕗᒻᒥᐅᓂᒃ ᐃᒡᓗᑖᕆᐊᓕᖕᓂᒃ. 

ᖃᐅᔨᓴᕈᑕᐅᔪᑦ ᓇᓗᓇᐃᖅᑕᐅᓂᖓ:   

ᓄᓇᕗᒻᒥ ᐃᒡᓗᑖᕆᐊᓕᖕᓂᒃ ᖃᐅᔨᓴᖅᑕᐅᔪᑦ 79%-ᖏᓐᓂᒃ ᑭᐅᔾᔪᑕᐅᔪᓂᒃ ᐱᓚᐅᖅᐳᑦ.  

ᓄᓇᓕᒡᔪᐊᖑᓂᖅᓴᓂᒃ ᑭᐅᔾᔪᑕᐅᔪᑦ ᐊᑦᑎᖕᓂᖅᓴᐅᓚᐅᖅᐳᑦ ᓲᕐᓗ ᐃᖃᓗᖕᓂ, ᑲᖏᖅᖠᓂᕐᒥ ᐃᖃᓗᒃᑑᑦᑎᐊᒥᓗ. ᐊᐱᖅᓲᑕᐅᔪᑦ 
ᐃᓚᐅᑎᑦᑎᙱᑉᐸᑕ ᐱᖓᓱᓂᒃ ᐊᕕᒃᑐᖅᓯᒪᔪᓂ ᑐᑦᑕᕐᕕᒋᔭᐅᔪᓂᑦ, ᑭᐅᔾᔪᑕᐅᔪᑦ 87%-ᖑᓕᕋᔭᖅᐳᑦ.  

ᐆᒃᑑᑎᒋᔭᐅᓪᓗᓂ ᐋᖅᑭᒃᓯᒪᔪᖅ ᐃᓗᓕᖃᖅᐳᖅ ᐆᒃᑑᑎᒋᔭᐅᓪᓗᓂ ᖃᐅᔨᓴᕈᑎᒥᒃ ᐊᖏᕐᕋᓕᖕᓄᑦ ᐃᖃᓗᖕᓂ ᐊᒻᒪ 
ᖃᐅᔨᓴᖅᑕᐅᔾᔪᑎᓂᒃ ᐃᒡᓗᒋᔭᐅᔪᓂᒃ ᐊᓯᖏᓐᓂᒃ 24-ᓂᒃ ᓄᓇᓕᖕᓂ. 

9,400-ᓂᒃ ᐃᒡᓗᑕᖃᖅᐳᖅ 25-ᓂᑦ ᓄᓇᓕᖕᓂ, 8,550 ᐃᒡᓗᐃᑦ ᐊᖏᕐᕋᓕᖕᓂᒃ ᐃᓄᖃᖅᖢᑎᒃ. 850 ᐃᒡᓗᐃᑦ ᐃᓄᖃᙱᖦᖢᑎᒃ 
ᐅᕝᕙᓘᓐᓃᑦ ᐃᓄᖃᓚᐅᑲᒃᖢᑎᒃ ᐃᓄᖕᓂᒃ ᐊᓯᐊᓂᒃ ᐊᖏᕐᕋᓕᖕᓂᒃ. 

  



ᓄᓇᕗᒻᒥ ᐃᒡᓗᑖᕆᐊᓕᖕᓂᒃ ᖃᐅᔨᓴᕐᓂᖅ 
ᑐᑭᓯᑎᑦᑎᒋᐊᕈᑎ 
 

ᐅᑐᐱᕆ 29, 2010  ᒪᒃᐱᑐᒐᖅ 2 2-ᖑᓪᓗᑎᒃ 
 

ᐃᒡᓗᒋᔭᐅᔪᑦ ᐊᖏᕐᕋᓕᖕᓂ:  

• 4,400 ᐅᕝᕙᓘᓐᓃᑦ 51% ᐃᒡᓗᓕᕆᔨᒃᑯᓐᓂ ᐃᒡᓗᖁᑎᒋᔭᐅᕗᑦ 

• 1,880 ᐅᕝᕙᓘᓐᓃᑦ 22% ᓇᖕᒥᓂᕆᔭᐅᕗᑦ  

• 1,350 ᐅᕝᕙᓘᓐᓃᑦ 16% ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᖁᑎᒋᔭᐅᕗᑦ 

• 930 ᐅᕝᕙᓘᓐᓃᑦ 11% ᐅᑯᓇᙵᑦ ᐊᑐᖅᑐᐊᖅᑕᐅᓯᒪᕗᑦ:  

‐ 350 ᒐᕙᒪᒥᐅᑕᐅᙱᑦᑐᑦ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑦ 

‐ 340 ᓇᖕᒥᓂᕆᔭᐅᓪᓗᑎᒃ ᐊᑐᖅᑐᐊᖅᑕᐅᔪᑦ 

‐ 240 “ᐊᓯᖏᓐᓂᒃ ᐊᑐᖅᑐᐊᖅᑕᐅᔪᑦ” ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᙱᑦᑐᑦ ᐃᒡᓗᖁᑎᒋᔭᐅᔪᑦ  

ᐊᐱᖅᓱᖅᑕᐅᑲᑕᒃᑎᓪᓗᒋᑦ ᖃᐅᔨᓚᐅᖅᐳᑦ ᓇᑉᐸᑲᓴᑦᑎᐊᖏᑦ ᐃᒡᓗᐃᑦ ᐃᒡᓗᖁᑎᒋᔭᐅᔪᑦ ᒪᓕᒃᐸᑕᖏᓐᓂᒃ 
ᒪᓕᑦᑎᐊᙱᓐᓂᖏᓐᓂᒃ, ᓲᕐᓗ ᐃᓄᒋᐊᓗᐊᕐᒃᖢᑎᒃ ᐅᕝᕙᓘᓐᓃᑦ ᓱᕋᒃᓯᒪᔪᑦ ᓴᓇᔭᐅᔭᕆᐊᖃᓪᓚᕆᒃᖢᑎᒃ ᐅᕝᕙᓘᓐᓃᑦ ᑕᒪᕐᒥᒃ. 

• 63% ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᖃᐅᔨᔭᐅᓚᐅᖅᐳᑦ ᐃᒡᓗᖁᑎᒋᔭᐅᔪᑦ ᒪᓕᒃᐸᑕᖏᓐᓂᒃ ᒪᓕᑦᑎᐊᙱᓐᓂᖏᓐᓂᒃ; 

• 47% ᓇᖕᒥᓂᕆᔭᐅᔪᑦ ᐅᖃᐅᓯᐅᓚᐅᖅᐳᑦ ᐃᒡᓗᖁᑎᒋᔭᐅᔪᑦ ᒪᓕᒃᐸᑕᖏᓐᓂᒃ ᒪᓕᑦᑎᐊᙱᓐᓂᖏᓐᓂᒃ; 

• 22% ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐃᒡᓗᖁᑎᖏᑦ ᐊᒻᒪ 26% ᐊᓯᖏᑦ ᐃᒡᓗᖁᑎᒋᔭᐅᔪᑦ ᐃᓱᒪᒋᔭᐅᓚᐅᖅᐳᑦ 
ᐃᒡᓗᖁᑎᒋᔭᐅᔪᑦ ᒪᓕᒃᐸᑕᖏᓐᓂᒃ ᒪᓕᑦᑎᐊᙱᓐᓇᓱᒋᔭᐅᓪᓗᑎᒃ.  

ᑖᒃᑯᓇᙵᑦ ᐃᒡᓗᖁᑎᒋᔭᐅᔪᓂᒃ ᖃᐅᔨᔭᐅᔪᓂᒃ ᐃᒡᓗᖁᑎᒋᔭᐅᔪᑦ ᒪᓕᒃᐸᑕᖏᓐᓂᒃ ᒪᓕᑦᑎᐊᙱᓐᓂᖏᓐᓂᒃ:  

• 1,270 ᐅᕝᕙᓘᓐᓃᑦ 32% ᐃᒡᓗᖃᖅᑎᑦ ᐊᓯᐊᓄᐊᕈᒪᓚᐅᙱᑉᐳᑦ; 

• 1,480-ᓂᑦ ᐅᕝᕙᓘᓐᓃᑦ 37% ᐃᒡᓗᖃᖅᑎᑦ, ᑕᒪᕐᒥᑦᑎᐊᖅ ᐊᓯᐊᓄᐊᕈᒪᓚᐅᖅᐳᑦ; 

• 990-ᓂᑦ ᐅᕝᕙᓘᓐᓃᑦ 25% ᐃᒡᓗᖃᖅᑎᓂᒃ, ᐃᓚᖏᑦ ᐊᓯᐊᓄᐊᕈᒪᓚᐅᖅᐳᑦ ᐃᓚᖏᓪᓗ ᓅᑦᑐᒪᙱᖦᖢᑎᒃ; ᐊᒻᒪ 

• 290-ᓂᑦ ᐅᕝᕙᓘᓐᓃᑦ 6% ᐃᒡᓗᖃᖅᑎᓂᒃ, ᐅᖃᖅᓯᒪᔪᖃᓚᐅᙱᑦᑐᖅ.  

1,220 ᖃᓂᒋᔮᓂ ᓄᓇᕗᒻᒥᐅᑦ ᐅᖃᓚᐅᖅᐳᑦ ᐊᖏᕐᕋᓪᓚᑦᑖᖃᙱᓐᓂᖏᓐᓂᒃ ᐊᐱᖅᓱᑲᑕᒃᑎᓪᓗᒋᑦ ᐊᖏᕐᕋᕆᔭᐅᔪᒥᓪᓗ 
ᐃᓂᖃᓚᐅᑲᖕᓂᕋᖅᖢᑎᒃ. 

ᓄᓇᕗᒻᒥ ᐃᒡᓗᑖᕆᐊᓕᖕᓂᒃ ᖃᐅᔨᓴᕈᑕᐅᓚᐅᖅᑐᑦ ᐱᔭᒃᓴᐅᓕᖅᐳᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᑭᐊᖅᑭᕕᖓᓂ ᐅᕙᓂ 
www.nunavuthousing.ca 

ᑭᐅᔾᔪᑕᐅᓯᒪᔪᓂᒃ ᖃᐅᔨᒋᐊᒃᑲᓂᕈᒪᒍᕕᑦ ᓄᓇᕗᒻᒥ ᐃᒡᓗᑖᕆᐊᓕᖕᓄᑦ ᐊᐱᖅᓱᖅᑕᐅᔾᔪᑕᐅᔪᓂᒃ, ᐆᒧᖓ ᖃᐅᔨᒋᐊᕈᓐᓇᖅᐳᑎᑦ: 

ᐊᓚᐃᓐ ᐳᕐᕆᐅᓪ, ᐊᖏᔪᖅᑳᖅ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
867.975.7200 - abarriault@gov.nu.ca 

ᖃᐅᔨᒋᐊᒃᑲᓐᓂᕈᒪᒍᕕᑦ ᐊᑐᖅᑕᐅᕙᓪᓕᐊᓇᔭᖅᑐᑦ ᒥᒃᓵᓄᑦ ᓄᓇᕗᒻᒥ ᐃᒡᓗᑖᕆᐊᓕᖕᓄᑦ ᐊᐱᖅᓱᖅᑕᐅᔾᔪᑕᐅᔪᓂᒃ, ᐆᒧᖓ 
ᖃᐅᔨᒋᐊᕈᓐᓇᖅᐳᑎᑦ:  

ᓯᑕᐸᓂ ᓚᖕᓗᐊᐃ 
ᖃᐅᔨᓴᖅᑎᓂᒃ ᐊᐅᓚᑦᑎᔨ 
ᒐᕙᒪᓕᕆᔨᒃᑯᑦ 
867.473.2653 – slanglois@gov.nu.ca 
 


